
Tambag sa mga
Inahan:

*Tuguti ang imong
baby magbuhat ug
mga butang na siya
lang. Daygi siya sa
iyang pagsulay.
Apan, tabangi siya
bag-o pa siya
mawad-an ug
gana.

* Tuguti ang ubang
makagunit ug
makigdula sa
imong baby. Ayaw
kaguol,
manginahanglan
gihapon siya sa
imong pagtagad.

* Pag-andam ug
kamera aron
pagtala sa mga
dagkong kasinatian
sa imong baby.

Susi sa Panghuna-huna

Pag gamit sa tanan niyang balatian, naga-imbistiga siya sa iyang
kalibutan ug paspas makat-on. Kalingaw aning panahon sa
pagdiskubre sa paghatag ug managlahing butang na iyang
madulaan. Pagtutok maayo, paggunit, pagbaba, pagbunggo,
paghulog o paglabay sa tanang magunitan mao’y iyang pamaagi
sa pakigsugid sa iyang kalibutan. Dasiga ang iyang pag-usisa.
Unsay Matun-an sa Imong Baby

SalLawas:

Ang imong 6 ka bulan makat-on na’g kontrol sa iyang mga kamot.
Magsugod na’g kahig sa mga butang paduol niya ug pagbalhin
saisa ka butang sa isig ka kamot. Kung aduna’y duha ka butang
sa kamot, ibunal niya kini. Hantud ron, mahulog niya ang mga
butang kay dili pa kaayo siya makagunit. Karong bulana, ihulog
niya’g tuyo ang mga butang aron makita unsa’y mahitabo.

Mas labtik siya’g gustong mulihok. Maglingkod siyang nakahan-
ay ang mga tiil ug kamot aron mubangon. Ug kay gustong kuhaon
ang mga dulaang dili maabot, matumba siya sa paglingkod,
magligid-ligid o maglukso paatras abante. Kini nga nilihukan
makatukod sa iyang kaunuran ug kahanas sa pagkamang.

Malig-on na pud iyang mga paa. Makat-on siya pagsuporta sa
iyang kabug-aton samtang nagtindog. Ang paglukso mao’y iyang
paboritong pagahimuon.

Duol unom ka bulan, ang iyang pagtubo maghinay gikan 1 %2-2
ka libra matag bulan paingon 1-1 V4 ka libra matag bulan hantud
sa iyang unang adlaw na natawhan.

Sinultihan:

Ang mga 6 ka bulan mangita sa gigikanan sa mga saba pinaagi
sa dalunggan ug mata. Sa 6 ka bulan, magyawyaw sila ug
maggama’g managlahing klaseng saba apil na ang pagsiyagit,
pagsutsot, pagbula sa laway, ug pagpapitik sa tutunlan.

Hantud makalitok na siya, tudlo-i'g mga senyas na inistoryahan.
Makasabot siya niini kay mas taas ang iyang motor skills sa
abilidad maka-istorya. Mapakita niyang katulugon na pinaagi sa
paglugod sa mga mata ug inaton ang mga bukton kung
magpakarga. Gamit ug maong senyales sa kamot kung mugamit
ug mga sinultihan. Alang sa pagkaon, hikapa ang baba; sa
paghilom, tabuni ang dalunggan; kung init, ibutang ang kamot
pagawas ug biraha kini dayon. Dili kini makapalangan sa iyang
paglitok, makapapaspas pa hinuon kini. Ug makaluwas pa Kini
sa mga sapot sa dili masabatang inistoryahan.

Makidaiton:

Ang mga 6 ka bulan malingaw sa mga dumuduong na hagngisi’'g makamuot ang nawong.
Muuna pa siya’g tagad sa mga dumuduong. Nanginahanglan gihapon siya’g mangayo
sa imong malumoy ug mahigugmaong pag-atiman ug pagtagad. lyang gina-inat iyang
mga bukton aron siya kargahon. Kabalo siya kinsa’y iyang gustong mugunit kaniya.

Gusto niya imong pagtagad ug gintun-an niya unsaon pagkuha ani. Ang uban sa iyang
ginahimo makapamuot kaayo mao dili mahimong dili ihatag iyang gusto. Usahay ang
iyang ginahimo dili nimo gustong dasigon. Karon, idayeg ang mga maayong butang na
iyang ginabuhat. Ug tungod gusto niyang matagad, ang pagtagad sa mga nabuhat niyang
maayo makapadasig niyang mubuhat ug mas daghan pa. Kini ang sinugdanan sa pagtudlo
sa mali ug sa tama.

Pagsabot:

lyang gipalapdan iyang pagsabot sa hinungdan ug epekto. Ang pagbuhi sa isa ka butang
makapahulog niini. Ang pagpakpak sa duha ka butang makahimo’g tingog. Ang iyang
mga pagsulay sa hinungdan ug epekto magpadayong mudaghan.

lyang makuha ang balatian sa mga butang na permanente, mahibal-an niya na ang isa ka
butang anaa bisan wala pa kini niya makita. Malingaw siya pagpangita sa butang na
medyo nakatago. Ang bulaga mao’y iyang paboritong dula nianing edara.

Mga Pamaagi Aron Ka Makatabang

Pag-ugmad sa Lawas:

Dapat andam na siyang mulingkod ug tul-id. Kung imo siyang birahon aron palingkuron,
makaya na niya iyang ulo. Pag gahin ug oras kada adlaw aron siya makalingkod na ang
mga kamot niya mao’y nagpugong. Dapat naa ka sa duol aron pagsuporta ug palibuti
siya’g mga unlan aron makapugong kon siya matumba. Makasinati siya’'g kontrol sa
kaunuran na kinahanglan aron makalingkod.

Sa kalihok, suoti siya’g humok, luag ug mainat na mga bisti. Ang mga blue na maong
nindot apan makapal-ot sa iyang humok na panit kung mulihok. Ayaw siya pasuota ug
maskin unsang makapugong sa iyang pagtulog, pagkamang ug pagdula.

Ang pagbutang ug mga dulaan sa iyang baba makatugot kaniya pagdiskubre sa lasa ug
pamanit sa maong butang. Kini usa ka pamaagi aron makat-on siya sa iyang kalibutan.
Hatagi siya’g managlahing butang na angay usisaon: mga laing klaseng tela, pamanit,
mga butang na muhimo’g saba, humok ug gahi, mga sulaw ug daghang kolor.

Ang ubang rason sa paghungit sa mga butang sa iyang baba mao ang senyales na hapit
na siya mag ngipon. Kasagaran maglaway ug ihungit ang maskin unsang magunitan.
Sakit ang mag ngipon. Paghaplas sa iyang mga lagos makatabang mawala ang sakit.

Mahimong gamiton niya ang isa ka kamot kasagaran sa dugay’ng panahon ug mukambyo
na pud sa pikas. Dili pa mahibal-an niani kasayo kung kaliwete ba siya o tuo. Ayaw siya
pugsa mahimong tuo o kaliwete kay mao ni mahimong hinungdan maglisod siya paghiusa,
problema sa paghanas sa kamot ug mata, ug pabreng sinulatan puhon.

Pag-ugmad sa Sinultihan:

Pakigdula’g mga dulang maglabot sa paghimo’g mga saba. Kung mutingog siya, sunduga,
dayon paghimo pud ug tingog ug hulata siyang musundog nimo. Ang mga baby ganahan
makat-on maghimo ug mga tingog sa hayop.

Kini ang panahon aron magsugod ug basa’g kusog sa imong baby kada adlaw. Malingaw
siyang magtan-aw sa mga libro karon. Ang mga gahing libro makahatag kaniya’g higayon
aron makat-on pagbalhin sa mga panid. Malingaw siya sa mga litrato ug mga tingog na
imong ginahimo samtang imo siyang ginabasahan. Ang tono ug ritmo sa sinultihan maka-
interes kaniya bag-o pa man siya makasabot sa mga pinulungan. Gawas sa pag-ugmad
sa paghigugma sa sinultihan ug kaalam, ang pagbasa makahatag ug oportuindad sa
pag gakos ug pakigdait.

Pagkatulog sa Palis:

Sa 6 ka bulan, ang imong baby nahimutang na sa maayong rutina sa pagkatulog. Matulog
siya kasagaran 14 ka oras matag adlaw diin 7-8 ka oras niini sa gabii. Kasagarang
unom ka bulan na bata matulog ug duha ka higayon sa adlaw.

Ang imong baby mas gustong makigdula sa imo kaysa matulog. Kung aduna lang siya’y
20 ka minutong tulog sa palis, oras na aron ibutang siya sa iyang kuna aron mas makatulog
siya’g mas dugay. Ang pagpatulog sa iya kadali matag hapon makatabang kaniya sa
pagtulog dayon ug mas dugay na oras.

Kini ang maayong edad aron tabangan siyang makatuon ug tulog na siya ra. Pagpatuman
ug rutina sa pagtulog ug ibutang siya sa katre maski dili pa siya katulugon. Kung muhilak,
ayaw dayon duula aron tan-awon kung muhilom ra siya. Kon dili, duula ug ihapuhap siya
na dili kargahon. Mahimong usabon kini na rutina kapila ka higayon. lyang makat-unan na
ang paghilak dili pamaagi aron makuha ang iyang gusto. Kung mumata siya sa gabii,
usaba ang maong pamaagi. Kung imo siyang sabakon, pakaunon, o istoryahon, mahimong
makatuon siya’g mata sa gabii aron makuha ang imong pagtagad.

Kini nga proseso dili sayon kay tungod lisod madunggan ang paghilak sa imong baby.
Apan, hinumdumi na luwas siya ug magpasabot ha makatulog mo’g tarong human niya
makat-unan pagpatulog sa iyang kaugalingon. Muagi pa ang pipila ka mga gabii bag-o
kini mahimong automatic.

Unsa’y Paabuton sa Sunod

* Paglingkod na wala’y suporta ug pagliko-liko aron mukab-ot sa mga butang.

* Pagbutang sa iyang mga tuhod, siko ug mga kamot sa ilalum kung maghigda.
* Pagyawyaw ug pagtupo-tupo sa mga letra.

Panalangin

Langitnong Amahan, nakita nako ang dakong pagsalig sa akong baby sa akoa. Dili siya
nagaguol sa iyang kaluwasan o sa paghatag sa iyang pagkinahanglan. Tabangi akong
kanunay’ng magsalig sa akong anak. Ug tabangi akong magsalig Kanimo sama ra sa
pagsalig sa akong anak sa akoa. Sa ngalan ni Hesus. Amen.

Pagkamang

Kini ang sahing unang pamaagi aron makatuyok-tuyok ang imong baby. Pagbalanse sa
mga kamot ug tuhod, magsugod na siya’g abante pinaagi sa pagtulak sa iyang lawas
gamit ang mga tuhod.

Kanus-a magsugod ug kamang ang mga baby?

Kasagarang mga baby magsugod diha sa 6-10 ka bulan. Sukad gitudluang ipahigda
ang baby na hayang imbes na kulob, daghang baby ang hinay mukamang ug ang uban
labyan ra ni na pagpasundayag. Ang uban maghinay-hinay abante gamit ang ilang sampot,
ang uban muabante gamit ang tiyan, ug ang uban magligid-ligid. Basta aktibo ang imong
baby sa paglihok-lihok sa iyang mga bukton ug paa ug pagpa-ugnat sa mga kaunuran,
nagaandam na siya sa paglakaw.

Nganong angay mukamang ang imong baby?

Ang pagkamang dili lang maayong ehersisyo apan importante sab kini sa pag-ugmad sa
sistema sa mga balatian ug katibuk-ang motor skills. Ang mga baby nagasunod ug sukatan
sa pag-ugmad gikan sa pagkontrolar sa ulo aron mabalanse samtang naglingkod paingon
kamang paingon lakaw. Bisan pa ang ubang baby makatuon paglakaw maski wala niagi
ug kamang, mas labawng maayo kung dili likayan ning panahuna sa iyang pag-ugmad.
Matag pagpasundayag sa sukdanan, importante.

Unsaon pag-ugmad sa pagkamang?

Kung siya makalingkod na wala’y suporta, makaya na niya ang iyang ulo patindog ug lingi
sa palibot. Ang kaunuran sa iyang mga bukton, paa ug likod mahimong mas kusgan
makatabang aron dili siya matumba kung mutindog gamit iyang mga kamot ug tuhod.

Gikan paglingkod, makatuon siya pagkamang. Madugay pa gamay bag-o niya mahimo
ang maski unsang gusto niyang buhaton. Sa sinugdanan, samtang anaa sa iyang mga
kamot ug tuhod, magtuya-tuya siya paabante ug paatras.

Hapit sa 9-10 ka bulan, kasagarang mga baby makat-on na pagtulak gamit ilang mga
tuhod dayon abante. Ang ubang baby makabalo muatras bag-o makabalo muabante. Sa
sugod, lihukon niya iyang bukton ug paa sa isa ka kilid aron makahatag niya’g paligid na
dala kamang. Sa dili madugay iya nang lihukon ang isa ka bukton uban sa pikas paa ug
mas lig-on na ug paspas ang lihok.

Daghang pagsulay ang gikinahanglan niani na buluhaton aron mapalig-on ang mga
kaunuran, matarong ang pagbalanse ug pagpangandam sa paglakaw.

Angay bang mugamit ang akong baby ug karang o uban gamit panglakaw?
Ang karang dili makatabang kaniya makalakaw ug sayo. Mahimong makadugay pa kini
sa iyang pagtuon paglakaw. Sa karang, dili nila makita ang ilang mga paa ug tiil na
maglihok, ug ilang matun-an ang sahing hulma sa kaunuran sa paglihok sa palibot, mao
ang ilang pag asenso sa paglakaw mahimong madugay. Ang uban pang mga gamit
panglakaw dili muabante. Ang uban niini makapadasig sa pag-ugmad sa kaunuran sa
paa ug kalig-on sa likod ug liog. Kung dili kini himuong puli sa pagdula sa salog, dili kini
makapadugay saila’g tuon paglakaw.



